
naniyam dekalr

naniyam dekalr ulra i Valangaw makakedet, mingadan da Kasavakan.
kani 1 dekalr na pinarahan na ruma’ Ira di na daladalan Ira mu, tu itulitulikan
patelrelr di salaw vulay di ’iceras.

kana ruma’ruma’ diya mu, mipu’apucan, di sinaleman kana
marekamelrimelri na apuc pakavulay tu kinkaduwan na dinkalranan, 1 ini
na pauwayan mu, munayun kemay aawac diya.

kemay 1 dekalr makakedet mu, ulra a 'uma’uma di dinanuman,
makalaud mu mau Ira na Taipinyan na Irevek. makadaya mu, ulra a vangsar
di acas na henan, naniyam kinkaduwan mu, ulra kana henan di Irevek i
paduk kana cekipan.

ulra saya senay, semasenay kanta dekalr tu ipakavulay, di tu
| pungadangadan da Pinuyumayan kemani tu senay “ mulaud i meredek i
Papulu, mudaya i Danadanaw, Mulivulivuk, ’Alripay, Tamalrakaw,
Likavung, muked i1 Kacacipulr, 1 Kasavakan, a mu’ami 1 Pinaseki, Puyuma,
mutuvativatiyanan, vulay nanta Pinuyumayan .

vulay di sadeku nu kinger ta kanini na senay. i makalaud kana dekalr

mau i Kacacipulr, ulra a ngalangalayan kana kissiya, adi adawilr kani

dekalr. nu muiyan ta mu, adi ta mavangavang data waicasan da dusiya.
naniyam dekalr mu, ulra a yociyén di na kungkuwan. iniyam mu, uniyan mi
da “ palakuwan ”.adiyu diya, nu pakedang ta da ’amiyan ta semasahar mu,
mukuwa mi kivurasa i kungkuwan semasahara.

makakedet mu, ulra a hassiyo di na ma’idang na munaniwan da eman
diya na tiyam. nu yawa mi cemima’a da eman diya salaw kalra’ayan. nu
kuwaleng ta mu, ulra diya na paisingan kadu. nu pukaliwsan
Iruwac na ’aremeng mu, ulra na yése na menaniwan da eman diya.

kemay awac diya naniyam dekalr mu, ulra a biyo na Taiyokong, nu
ulra na cau tudaeman mu, maruwa ta pakiwmalr di kianun pakaaleked data
anger.

na kaadu diya kani i dekalr mu, salaw marekalraman di marepulralrang,
na lralrak lra, na vangsaran Ira, na ma’idangan mapiyapiya mu, salaw
marekasahar di sadeku. nu miwari mu, udadangi Ira kani i Kasavakan

mukasaya ta semasahar.

